
ABSTRAK 

Kajian ini dijalankan untuk menentukan kepekatan hormon yang sesuai untuk regenerasi 

Centella asiatica daripada kalus. Eksplan daun disterilkan dengan etanol 70% (v/v) 

diikuti dengan kJorox 10% (v/v) + 3 titisan Tween 20. Eksp)an daun C. asiatica 

dikulturkan. Kalus daripada eksplan daun diaruh dengan media pengaruhan kalus yang 

terdiri daripada media MS dengan 0.22mg/1 2,4-D dan 0.23mg/1 BAP. Kalus yang 

terbentuk adalah berwama kuning danfriable. Empatjenis kombinasi hormon digunakan 

untuk mengkaji regenerasi daripada kalus C. asiatica. Media-media regenerasi adalah 

media MS + 2,4-D (O.OOmg/1 - 0.05mg/I), media MS + NAA (O.OOmg/1 - 0.20mg/I), 

media MS + 0.02mg/1 2,4-D + BAP (O.OOmg/l, 0.20mg/l, 0.40mg/l, 0.60mg/1 dan 

0.80mg/l) serta media MS + 0.80mg/1 BAP + lBA (O.OOmg/l, 0.0 I mg/I, 0.02mg/l, 

0.03mg/l, 0.04mg/1 dan O.OSmg/l). Pada media yang dibekalkan dengan auksin sahaja 

sarna ada 2,4-D atau NAA, eksplan kalus terns tumbuh dan akar terbentuk daripada kalus. 

Kalus pada kedua-dua media regenerasi ini adalah berwama kuning. Pada media MS 

dengan kombinasi hormon 2,4-D + BAP serta lBA + BAP, kedua-duanya rnenghasilkan 

kalus yang berwama hijau. Media D4 dan ES memberikan peratusan pertumbuhan kalus 

hijau yang tertinggi iaitu 86.67 ± 5.44 % dan 93.33 ± 13.34 % masing-masing. Namun 

begitu, tiada pucuk atau embrio somatik yang terhasil sepanjang kajian ini. 

ABSTRACT 

This research was carried out to identify the appropriate hormone concentration for the 

regeneration of Centella asiatica from callus. Leaves explants were sterilized by first 

submerging them into 70% (v/v) ethanol followed by 10% (v/v) chlorox + 3 drops of 

Tween 20. Leaves of C. asiatica were then cultured. Callus from the leaves explants are 

induced with callus induction media which is comprised of MS media supplemented with 

0.22mg/1 2,4-D and 0.23mg/1 BAP. Callus fonned was friable and yellow in colour. Four 

types of honnone combination were used to test the regeneration of C. asiatica from 

callus. These media include MS media + 2,4-D (O.OOmg/1 - 0.05mg/I), MS media + NAA 

(O.OOmg/1 - 0.20mg/l), MS media + O.02mg/1 2,4-D + BAP (O.OOmg/l, O.20mg/l, O.40mg/l, 

O.60mg/l and O.80mgll) and MS media + O.80mg/l BAP + lBA (O.OOmg/l, O.Olmg/l, 

0.02mg/l, O.03mg/l, O.04mg/1 and O.05mg/l). For MS media that were supplemented with 

only auxin of either 2,4-D or NAA, the callus explants continue to grow and proliferate 

and roots were fonned from the callus. Callus in both of these regeneration media were 

yellow in colour. For MS media with the combination of hormones of either 2,4-D + 

BAP or rnA + BAP, green callus were formed. Media 04 and E5 give the highest 

percentage of green callus growth of 86.67 ± 5.44 % dan 93.33 ± 13.34 % respectively. 

However, there was no shoot or somatic embryo formed throughout this research. 

BABI 

PENDAHULUAN 

1.1 Pengenalan 

Malaysia merupakan sebuah negara yang terletak di zon khatulistiwa. Justeru itu, 

Malaysia mengalami ikJim yang panas dan lembap sepanjang tahun. Malaysia yang kaya 

dengan hutan hujan tropika adalah padat dengan pokok-pokok besar yang menghijau 

kerana sentiasa menerima hujan dan sinaran cahaya matahari yang mencukupi. Namun, 

terdapat juga tumbuh-tumbuhan merayap, menjalar, pokok renek dan pokok herba yang 

hidup di habitat yang sarna. Oleh itu, Malaysia dikatakan mempunyai biodiversiti yang 

luas dan kaya dari segi alam tloranya. Terdapat lebih kurang 1200 spesies tumbuhan 

herba atau ubatan tradisional di Malaysia. Antara 60 spesies daripadanya tersenarai 

sebagai yang lebih ban yak dikutip dan kerap digunakan. 

Centella asiatica atau pegaga ialah sejenis tumbuhan herba yang popular dan 

biasa di kalangan masyarakat Malaysia. Pegaga tumbuh dengan ban yak di kawasan yang 

lembap sebagai pokok herba saka yang menjalar. Pegaga adalah tumbuhan yang 

berkhasiat dan mempunyai un sur perubatan tradisional. Dengan itu, pegaga dipercayai 

dapat mengukuhkan sistem keimunan untuk melawan penyakit, menguatkan daya ingatan 

dan pemikiran serta mengurangkan tekanan mental dan emosi seseorang individu (Ozarko, 

2002). Selain itu, pegaga juga dijadikan ulam untuk dihidangkan sebagai lauk. Sebaliknya, 

golongan petani dan pesawah pula mendapati pegaga cenderung mengancam, 

mengganggu dan menjejaskan hasil tanaman mereka. Pegaga bersaing dengan tanaman 

untuk menyerap nutrien dan mineral yang wujud dalam tanah (MARDI, 2000). 

Terdapat pelbagai jenis pegaga di Malaysia. Contohnya, pegaga nyonya yang 

yang berdaun kecil , pegaga yang berdaun lebar, pegaga Kelantan, pegaga renek dan 

pegaga salad. Pegaga dapat membekalkan zat-zat makanan seperti protein, pelawas, zat 

mineral, vitamin A dan vitamin C (Fransworth dan Bunyapraphatasara, 1992). Pegaga 

dengan kandungan khasiat semulajadi yang tinggi telah mendapat sambutan permintaan 

yang semakin hari semakin hangat. Ini secara langsung memberikan peluang kepada 

peladang-peladang untuk berkecimpung dalam industri penanarnan pegaga. Walau 

bagaimanapun, kajian yang mendalam perlu dilakukan untuk mewujudkan cara-cara 

penanaman pegaga yang lebih berkesan supaya dapat menghasilkan baka yang baik dan 

tahan kepada serangan parasit dalam kuantiti yang ban yak tetapi dalam masa yang singkat. 

Ini menjanjikan pengkomersialan pegaga yang efisien dan maju. Dengan ini, amat jelas 

sekali bahawa teknik kultur tisu memainkan peranan yang peoting selaras dengan 



3 

perkembangan industri pegaga yang diia-iakan. Kini, kajian berterusan giat dijalankan 

untuk memajukan penanaman pegaga melalui teknik kultur tisu (MARDI, 2000). 

Centella asiatica telah dipilih untuk diregenerasikan kerana tumbuhan herba ini 

boleh didapati di Malaysia. Namun, C. asiatica hanya menduduki habitat yang terhad 

seperti di pinggir sungai dan kawasan-kawasan yang lembap sahaja. Oleh itu, tumbuhan 

ini mungkin tidak mencukupi untuk menampung perrnintaan pasaran dan orang ramai 

yang memerlukannya. Tambahan pula, C. asiatica merupakan tumbuhan herba yang kaya 

dengan sumber khasiat semulajadi. Melalui teknik kultur tisu, C. asiatica yang berkualiti 

tinggi dan bebas daripada penyakit boleh ditumbuhkan dengan banyak dalam masa 

singkat. lni seterusnya dapat memenuhi keperluan orang ramai dan untuk dikomersialkan. 

1.2 Objektif Kajian 

1. Untuk menentukan kepekatan horrnon pertumbuhan yang sesuai untuk regenerasi 

Centella asiatica. 

2. Untuk mengkaji kesan cahaya terhadap regenerasi Centella asiatica. 

BAB2 

ULASANPERPUSTAKAAN 

2.1 Asal-Usul Dan Struktur Pegaga (Centella asiatica) 

Centella asiatica mempunyai banyak nama panggilan. Ia dikenali sebagai pegaga dalam 

bahasa Melayu. Nama-nama lain adalah seperti Gotu Kola, Indian Pennyworth, Bua bok 

(Asiatic Pennyworth), Pa-na-e-khaa-doh (Karen-Mae Hong Son), Phak Wean 

(Pen insulin), Phak Nok (Northern), Coinworth, Asiatic Coinworth dan American 

Coinworth. C. asiatica tergolong dalam famili Umbelliferae (Fransworth dan 

Bunyapraphatasara, 1992). 

Centella asiatica merupakan sejenis tumbuhan herba yang dapat hidup lama dan 

biasanya hidup menjalar di atas pennukaan tanah. Ia mempunyai batang yang panjang 

dan mempunyai akar nodus. Biji benihnya adalah lebih kurang 0.3 hingga 0.5 cm panjang 

dan berbentuk labu. Bentuk daunnya adalah unik dengan ukuran 1 hingga 7 em panjang 

dan 1.5 hingga 9 em lebar. Daunnya wujud seeara berkelompok pada batang. Panjang 

petiol adalah 4 hingga 10 em. Bunga terdiri daripada 3 hingga 4 kelopak. Warna petal 

mungkin ungu kemerahan atau hijau keputihan. Terdapat 2 hingga 5 kelopak bunga 

wujud di aksilari. Setiap bunga terdiri daripada 2 hingga 3 pelepah, 5 sepal dan 5 petal 

dengan panjang 1 hingga 1.5 em dan 5 stamen bersilih ganti dengan petal. Buah pegaga 

adalah berbentuk leper dengan keluasan 2 hingga 3 mm. Buah tersebut berwarna hijau 

pueat atau eoklat (Fransworth dan Bunyapraphatasara, 1992). 

Centella asiatica menduduki taburan geografi yang luas. Tumbuhan ini ialah 

rumpai atau herba tropika yang ban yak dijumpai di habitat yang lembap di kawasan 

tropika. Tempat asal wujudnya C. asiatica ialah negara China, India dan Malaysia. C. 

asiatica mula tersebar ke kawasan selatan pasifik, Maritius, Madagascar dan timur Afrika 

Selatan. Seterusnya, ia juga tersebar ke Turki dan timur Amerika Syarikat selatan. C. 

asiatica disebar ke kawasan yang jauh seeara semulajadi. Biji benih C. asiatica dibawa 

oleh burung dan burung ini berhijrah ke kawasan yang lain semasa perubahan euaea. Biji 

benih ini bereambah dan mula menjadi sebahagian daripada ekosistem kawasan yang 

baru (Fransworth dan Bunyapraphatasara, 1992). 

Centella asiatica menduduki habitat yang kurang bereahaya seperti di sekitar 

kawasan pinggir sungai yang lembap, di dalam longkang dan kawasan berumput yang 

lembap. Selain itu, C. asiatica juga boleh tumbuh di sepanjang terusan, parit dan denai

denai di sawah padi (Fransworth dan Bunyapraphatasara, 1992). 

2.1.1 Kandungan kimia dalam pegaga 

Centella asiatica menjadi tumbuhan herba yang popular untuk dijadikan sebagai ubat 

tradisional. Ini disebabkan kandungan unsur-unsur kimia yang berkhasiat begitu ban yak 

sekali. Semua pegaga mempunyai zat-zat makanan seperti protein, gentian pelawas, zat 

besi dan mineral, vitamin A (Beta carotene), vitamin Bl (Thiamine), vitamin C (Ascorbic 

acid) dan mineral-mineral seperti kalsium (Ca), magnesium (Mg) dan natrium (Na) 

(Fransworth dan Bunyapraphatasara, 1992). 

Setiap bahagian pad a pegaga seperti daun, petiol, batang dan sebagainya 

mempunyai kandungan kimia yang tersendiri. Kandungan kimia dalam daun pegaga 

adalah asiatikosida, bicyloelemene, borneo asetat, campesterol, ~-caryophyllene, a

copene, ~-elemene, germacrene, kaempferol, kaempferol-3-0-~-D-glukosida, 

kaempferol-I-7-0-~-D-glukosida, Iinamarase, mycrene, a-pinene, ~-pinene, quercetin-3-

O-~-D-glukosida, ~-sitosterol, stigmasterol, y-terpinene, J3-trans-farnesene. Batang dan 

petiol mempunyai kandungan unsur kimia yang sarna iaitu asid asiatik, asid madakassik 

dan asiatikosida. Secara keseluruhan dan amnya, pegaga mempunyai asid asiatik, 

asiatikosida, asid betulinik, asid brahmik, brahminosida, brahmosida, asid centeiii k, 

centellosa, glukosa, hydrocotyline, indocentellosida, incentoik, asid isobrahmik, asid 

madasiatik, madakassosida dan mesoinositol (Fransworth dan Bunyapraphatasara, 1992). 

Bahagian-bahagian yang lain pada pegaga mempunyai alkaloid, D-arabinose, asid 

asiatik, asiatikosida, asid brahmik, brahminosida, brahmosida, karbohidrat, asid centellik, 

eentellosa, asid centik, asid centoik, D-glucosida, asid madekassik, madekassosida, 

mesoinositol, oksiasiatikosida, pektin, resin, L-rhamnosa, kanji, asid thankunik, 

thankunisida dan vitamin C (Fransworth dan Bunyapraphatasara, 1992). 

Seterusnya, Centella asiatica mengandungi kompaun kimia yang aktif. Kompaun

kompaun kimia yang aktif ini adalah asiatikosida (triterpene glikosida), brahmosida dan 

brahminosida (saponin glikosida). Triterpenoid adalah sejenis kompaun aktif yang dapat 

menyembuhkan luka dan mengurangkan tekanan (Akasawa et a/., 1982). Ia adalah 

kompaun kimia kompleks yang tidak belWama, membentuk kristal dan mudah cairo Sifat 

mudah eair ini jelas menunjukkan bahawa triterpenoid adalah kompaun kimia yang aktif 

(Luckner, 1997). 

Terdapat pelbagai kompaun kimia yang aktif dalam pegaga yang terlibat dalam 

tindak balas metabolisme primer dan sekunder. Metabolit sekunder memainkan peranan 

dalam aktiviti biologikal dan berfungsi sebagai antimikrob dan antibiotik (Stockigt et a/. , 

1995). Ini bermaksud metabolit sekunder hertanggungjawab dalam pertahanan sesuatu 

organisma. Namun yang demikian, organisma peringkat rendah tidak berupaya 

menghasilkan atau menyimpan metabolit sekunder. Pegaga adalah istimewa kerana dapat 

mensistesiskan metabolit sekunder untuk pertahanan, maka merupakan tumbuhan pada 

peringkat yang lebih tinggi. Kecekapan metabolit sekunder untuk bertindak balas dalam 

pertahanan pegaga terhadap serangan patogen dan mikrob amatlah bergantung kepada 

kebolehan sel pegaga untuk mengesan rangsangan luaran dan dalaman yang dicetuskan. 

Ini juga dipengaruhi oleh kehadiran pengaruh yang sesuai (Luckner, 1997). 

2.1.2 Pegaga dalam perubatan tradisional 

Centella asiatica amat dikenali dan digemari di kalangan masyarakat Melayu. Tanya 

dianggap sebagai sejenis ulam yang enak lagi berkhasiat. C. asiatica boleh didapati pada 

harga yang agak murah kerana ia tumbuh secara meliar. Oleh itu, C. asiatica sangat 

popular terutamanya di kalangan penduduk kampung. Namun yang demikian, masyarakat 

yang hidup di bandar khususnya generasi-generasi orang Melayu yang muda kurang 

terdedah kepada tunbuhan herba ini. Natijahnya, tidak hairanlah jika golongan ini tidak 

sedar akan kekayaan khasiat yang terkandung dalam herba ini (Halimathul Saadiah, 1998). 

Walau bagaimanapun, masyarakat kini mula sedar tentang kewujudan pegaga dan 

mengetahui kandungan khasiat dalamnya. Dengan itu, pegaga yang dahulu kalanya tidak 

dihiraukan telah mulai menerima permintaan dan sambutan yang hangat. Oi Malaysia, 

pegaga wujud dalam pelbagai jenis. Pegaga-pegaga ini kaya dengan zat-zat makanan 

utama seperti protein, gentian pelawas, zat besi atau mineral, vitamin A dan vitamin C. 

Kelebihan makan pegaga ialah kebolehannya untuk menyegarkan tubuh badan, merawat 

pitam, membantu mengurangkan berat badan, mengawet muda dan juga rawatan selepas 

bersalin (Halimathul Saadiah, 1998). 

Khasiat yang terkandung dalam pegaga banyak dipaparkan dan diterbitkan dalam 

artikel-artikel, majalah dan surat khabar. Ini telah meningkatkan kesedaran dan populariti 

pegaga di kalangan segenap lapisan masyarakat termasuklah golongan bukan Melayu 

seperti orang Cina dan orang India. Bagi orang Melayu, pegaga yang segar biasanya 

dimakan sebagai ulam untuk mendapatkan khasiatnya. Kadang-kala, pegaga dipotong 

menjadi cebisan-cebisan kecil untuk dimakan bersama dengan laksa. Di Pulau Pinang, 

masyarakat Cina gemar minum jus pegaga yang dipercayai dalam menguatkan sistem 

keimunan badan dan meredakan kepanasan dalam badan. Populariti pegaga tidaklah 

kurang di kalangan golongan minoriti iaitu suku kaum nyonya. Bagi kaurn nyonya, daun 

pegaga akan dikeringkan dahulu kemudian dibancuh untuk diminum sebagai teh 

(Halimathul Saadiah, 1998). 

Pada sekitar tiga abad yang lalu, masyarakat India menganggap pegaga sebagai 

ubatan tradisional Ayurvedic yang dikenali sebagai Brahmi yang membawa maksud 

terbaik di antara yang terbaik. Ketika itu, pegaga ditanam di halaman rumah. Pada 

kebiasaannya, pegaga dimakan secara mentah. Pada asasnya, pegaga dimakan sekadar 

sebagai penambah selera. Kelebihan dan kebaikan makan pegaga memang banyak sekali. 

Faedah yang diperolehi apabila makan pegaga ialah khasiat dalamnya membantu 

membaiki sistem penghadaman dan merawat buasir. Tambahan pula, jus pegaga diminurn 

sebagai tonik untuk menyihatkan badan, menyejukkan badan, menyembuhkan penyakit 

lelah, menyembuhkan demam panas, mengatasi masalah hati, mengubati masalah cirit

birit berdarah dan membantu masalah buah pinggang. Jus pegaga yang diperah atau 

dikisar juga kerap digunakan untuk membersih~an luka dan mengubati penyakit kudis, 

ulser dan segal a masalah kulit. Pegaga juga dapat menyegarkan badan, mengurangkan 

berat badan dan memberikan rawatan selepas bersalin (Ozarko, 2002). 

2.1.3 Pegaga dalam perubatan moden 

Pegaga boleh digunakan untuk merawat cedera atau luka, mewujudkan peredaran darah 

yang baik. mewujudkan daya ingatan yang baik, menyingkirkan bahan toksik dalam 

badan, merawat penyakit kulit seperti soriasis dan eczema, merawat kesan terbakar atau 

parut pada kulit, mengelakkan infeksi pada kulit, mengurangkan berat badan, mengawal 

tekanan darah, menjaga hati dan buah pinggang, mengukuhkan sistem keimunan badan 

dan lain-lain lagi. Pegaga telah diekstrak dan diproses secara besar-besaran oleh syarikat 

farmasi gergasi iaitu Pharmaceutical World. Syarikat farmasi ini diiktirafkan sebagai 

syarikat farmasi yang terbesar di seluruh dunia. Ekstrak pegaga ini digunakan seterusnya 

untuk menghasilkan bahan aktif tonik, ubat untuk mengurangkan berat badan, ubat 

penyakit lelah, bahan untuk menjadikan badan tegap, ubat untuk merawat luka dan agen 

anti penuaan (Ozarko, 2002). 

Ekstrak pegaga bersama-sama dengan capsicum dan ginseng Siberia telah diuji ke 

atas haiwan dan keputusan ujikaji menunjukkan bahawa gabungan ekstrak pegaga dan 

bahan-bah an tersebut dapat mengurangkan keletihan, kelesuan dan tekanan yang dialami 

(Ozarko, 2002). 

Kajian-kajian biologikal juga banyak dilakukan untuk mengetahui kebaikan dan 

kegunaan Centella asiatica. Salah satu kajian yang dilaksanakan ialah kajian C. asiatica 

untuk kesan tekanan oksidatif. Kajian ini dilakukan ke atas tikus Wi star oleh Veerendra 

dan Gupta pada tahun 2001. Mereka telah mengekstrak bahan aktif daripada C. asiatica 

